
Y.B. TUAN WAN HASAN BIN MOHO RAMLI [ DUNGUN ] minta 

MENTERI KEWANGAN menyatakan nasihat-nasihat yang telah diberikan 

kepada Kerajaan Negeri Terengganu dalam usahanya menjadikan Pulau 

Bayas di Kenyir sebagai kawasan bebas cukai dan nyatakan statusnya 

sekarang. 

JAWAPAN 

Tuan Yang Di Pertua, 

Untuk makluman Yang Berhormat, Pulau Bayas merupakan sebahagian 



daripada Tasik Kenyir. Kerajaan telah meluluskan secara prinsip 

permohonan Kerajaan Negeri Terengganu supaya Tasik Kenyir, Hulu 

Terengganu dijadikan kawasan bebas cukai. lni selaras dengan Seksyen 3 

Akta Zon Bebas 1990 di mana Menteri Kewangan boleh mewartakan 

mana-mana kawasan di dalam Malaysia sebagai Zon Bebas. 

Kelulusan ini tertakluk kepada syarat-syarat yang harus dipenuhi sebelum 

Tasik Kenyir beroperasi sebagai kawasan bebas cukai. Syarat -syarat 

tersebut adalah seperti berikut: 

i. Pembangunan kawasan disiapkan sepenuhnya dan syarikat telah 

memulakan operasi sebanyak 30%; 

ii. Menyediakan infrastruktur dan kemudahan yang lengkap untuk Kastam 

Diraja Malaysia (KDRM) dan lain-lain Jabatan/Agensi Kerajaan yang akan 

beroperasi di Kawasan Zon Bebas Tasik Kenyir; 

iii. Mengemukakan pelan warta kepada KDRM untuk tujuan pewartaan 



termasuk penyediaan pagar perimeter, pintu keluar masuk serta lain

lain keperluan KDRM untuk tujuan kawalan cukai; 

iv. Barangan seperti minuman keras, rokok dan kenderaan tidak 

dikecualikan daripada duti/cukai dan pengguna bagi barangan tersebut 

perlu membayar harga termasuk duti/cukai walaupun berada dalam 

Kawasan Zon Bebas; dan 

v. Semua perbelanjaan pembangunan Kawasan Bebas Cukai ditanggung 

sepenuhnya oleh Kerajaan Negeri Terengganu. 

Sehingga kini, semua syarat di atas belum lagi dipenuhi oleh Kerajaan 

Negeri Terengganu. Pewartaan Tasik Kenyir sebagai Kawasan Bebas Cukai 

hanya boleh dilakukan setelah semua syarat tersebut dipenuhi. 


